
				এই পাতাটির মুদ্রণ সংশোধন করা প্রয়োজন। 
রমা-হারা মোহন 8 & Go
অনুসন্ধান-কাৰ্য আরম্ভ করিয়াছেন। এ ক্ষেত্রে তাহার পক্ষে অপেক্ষা করা ভিন্ন দ্বিতীয় পথ ছিল না। সুতরাং সে অটল ধৈৰ্য সহকারে নিঃশব্দে দাড়াইয়া রহিল। -
মোহন শুনিল, মিঃ স্যানিয়েল বলিতেছেন, “এমন এক জ্বালাতনে পড়া গেল যে রাত্রির পর রাত্রি ধরে অনুসন্ধান করেও কোন হদিশই পাওয়া যাচ্ছে না। সব ঘর শেষ হয়েছে, বাকি একমাত্র ড্রইং-রুম ; এখানেও যদি হতভাগা দলিল না পাওয়া যায়, তা’ হ’লে পাবার আর কোন চান্সই থাকবে না।”
একজন অফিসার কহিলেন, “দলিল কি খুব জরুরী স্যার ?” ষ্টুপিডের মত কথা কয়ো না, বটব্যাল। যে দলিলের খোজে রায়সাহেবের প্রত্যেকটি খাট, টেবিল, চেয়ারের প্রত্যেকটি অংশ খুলে খুলে পরীক্ষা করা হয়েছে, কবাটের প্রত্যেকটি জোড় খুলে দেখা হয়েছে, মেঝের ইট পর্যন্ত তুলে দেখেছি, এমন কোন স্থান নেই, এমন কোন বস্তু নেই, যেখানে আমাদের হাত না পড়েছে, এত যে পরিশ্রম, এত যে সময় নষ্ট করা হচ্ছে, আর যার জন্য হচ্ছে, তা যদি জরুরী না হয়, তবে জরুরী কথার অর্থ-বোধ থাকে না।”
“এইবার বুঝেছি, স্যার।” লোকটি লজ্জিত স্বরে কহিল। মিঃ স্যানিয়েল কহিলেন, “এত জিনিস থাকতে র্কাচের গুলিতে রাখল কেন ?” ঘোষ কহিলেন, “তা’ তো জানিনে, স্যার। তবে মিঃ বেকার যখন এই কেসের অনুসন্ধান করছিলেন, তখন তিনি ইংল্যান্ডের কোন ফার্মের একখানা পত্র দেখেন। তাতে লেখা ছিল যে, যে দুটি কাচের ক্ষুদ্র বলের অডার পাঠিয়েছেন, তা’ কি ভাবে ফাপা করা হবে, তার ড্রইং পাঠাবেন। নইলে আপনার পত্র থেকে অর্ডার বেশ স্পষ্ট হয় নি। মিঃ বেকারের ধারণা যে, রায়সাহেব ঐ দলিল রাখবার জন্যই ঐ গুলির অর্ডার দিয়েছিলেন। তাও দু-এক মাসের ব্যাপার নয়। প্রায় বিশ বছর আগেকার কথা।”
“হু।” মিঃ স্যানিয়েল গম্ভীর মুখে কহিলেন, “মিঃ বেকার যে-কাজে জবাব দিয়েছেন, সে-কাজে কতদূর সফল হওয়া যাবে, তা আমার বুদ্ধিতে আসে না।” -
চিনেছেন, বুঝেছেন ; তা ছাড়া তিনি অন্য সব কাজেরই অনুপযুক্ত।” ২১
মিঃ স্যানিয়েলের মন আহত হইল। তিনি কহিলেন, “তিনি যে মোহনসম্বন্ধে কতটা কৃতকার্য হয়েছেন, তাই বা জানা যায় কি ক’রে, মিঃ হ্যারিসন -2}
অফিসারদের কথাবার্তা ইংরাজিতে চলিতেছিল। এদিকে দেখিতে দেখিতে টেবিলের ছয়টি ড্রয়ার নিঃশেষে পরীক্ষা করিয়া দেখা হইল ও যেরূপভাবে সজ্জিত ছিল, অবিকল সেইরূপ ভাবে পুনঃ-সজ্জিত করিয়া রাখা হইল।
মিঃ স্যানিয়েল হতাশ স্বরে কহিলেন, “মিথ্যে সময় নষ্ট হচ্ছে।” মিঃ হ্যারিসন কহিলেন, “উপায় কি ? আদেশ—আদেশ, তা’ আমাদের তামিল করতেই হবে। এইবার আসুন, ছোট টেবিলটা আরম্ভ করি।”
“করুন।” বলিয়া সকলে ছোট টেবিলের নিকটে গমন করিল। মিঃ হ্যারিসন কহিলেন, “ভাল কথা, মোহনের সংবাদ কি বলুন তো ?” “কিচ্ছ না।” মিঃ স্যানিয়েল কহিলেন, “এখন আমার ধারণা হচ্ছে যে, মিঃ বেকারের গুলিতে সত্যই বেচারী রমা প্রাণ দিয়েছে।”

